
SURAH
PARA MALAIKAT YANG DIUTUS

Surah: 77 Juzuk: 29 Bil. Ayat: 50

Dengan nama Allah Yang Maha Pemurah,

10.

11.

lagi Maha Mengasihani.

Demi (para malaikat) yang
diutuskan untuk menjalankan
tugasnya.

(Para malaikat) yang terbang
dengan kencangnya."

Dan (para malaikat) yang
menyebarkan (rahmat Allah)
dengan seluas-luasnya.

Dan (para malaikat) yang
membezakan (antara yang baik
dan yang buruk) dengan sejelas-
jelasnya.

Dan (para malaikat)
menyampaikan wahyu.

Untuk menolak alasan atau
memberi peringatan.

Sesungguhnya apa yang dijanjikan
kepada kamu pasti terjadi.

Maka apabila bintang-bintang
dihapuskan.

Dan apabila langit terbelah.

Dan apabila gunung-ganang
dihancurkan menjadi debu.

Dan apabila para rasul telah
ditentukan waktunya.®

1 Terbang untuk melaksanakan perintah Allah Subhanahu wa Ta’ala.
2 Waktu untuk berkumpul bersama-sama umat mereka masing-masing.

12. (Nescaya dikatakan kepada @Eﬁ\(f,“iﬁl

mereka): Sampai hari apakah
ditangguhkan (azab orang kafir

itu)?
13. (Jawabnya): Sampai hari @Qﬁ"p{,
keputusan.

14. Dan tahukah engkau apakah hari
keputusan itu?

15. Celakalah pada hari itu bagi orang
yang mendustakan (kebenaran).

16. Bukankah Kami telah @aﬁﬁ@@
membinasakan orang terdahulu
(yang ingkar seperti kaum Nuh,

‘Aad dan Thamud)?

17. Lalu Kami susulkan (azab Kami @Qﬁ;—ﬁﬂé@iﬁa
terhadap) orang yang datang
kemudian.

18. Demikianlah kami perlakukan @ L/)'\‘f,/»;bﬂi\js;ﬂ’/ g

terhadap orang yang berdosa.

e

19. Ceclakalah pada hari itu bagi orang
yang mendustakan (kebenaran).

20. Bukankah Kami telah @dé;\;u;{j;j\
menciptakan kamu daripada air B
yang hina?®

21. Kemudian Kami letakkannya GoShlhaida
(benih itu) di dalam tempat yang
kukuh (rahim).
22. Sampai waktu yang ditentukan. @é};@j@ﬁ\g
23. Lalu Kami tentukan (bentuknya), GIRvieRyed
maka Kamilah sebaik-baik yang
menentukan.

1 Air yang hina ialah air mani.

24,

25.

26.

27.

28.

29.

30.

31.

32.

33.

34.

35.

Celakalah pada hari itu bagi orang
yang mendustakan (kebenaran).

Bukankah Kami jadikan bumi
(tempat) untuk berkumpul,

Bagi yang masih hidup dan yang
sudah mati?

Dan Kami telah jadikan padanya
gunung-ganang yang tinggi, dan
Kami telah memberikan minuman
kepada kamu dengan air yang
tawar?

Celakalah pada hari itu bagi orang
yang mendustakan (kebenaran).

(Dikatakan kepada mereka):
«Pergilah kepada azab yang
dahulu kamu mendustakannya.

Pergilah kamu dapatkan naungan
(asap neraka) yang mempunyai
tiga cabang.(")

Yang tidak dapat melindungi dan
tidak dapat memberi perlindungan
daripada nyalaan api neraka.

Sesungguhnya neraka itu
menyemburkan bunga api
(sebesar dan setinggi) istana.

Ia seakan-akan iringan unta yang
kuning.

Celakalah pada hari itu bagi orang
yang mendustakan (kebenaran).

Inilah hari, saat mereka tidak
dapat berbicara.

1 Naungan di sini bukanlah naungan untuk berteduh, tetapi asap api neraka yang

mempunyai tiga gejolak, iaitu di kanan, di kiri, dan di atas. Bererti, azab itu mengepung
orang kafir dari setiap penjuru.

36. Dan tidak diizinkan kepada
mereka untuk mengemukakan
alasan agar mereka dimaafkan.

37. Celakalah pada hari itu bagi orang
yang mendustakan (kebenaran).

38. Inilah hari keputusan (yang
menentukan siapa yang benar
dan siapa yang salah), Kami

kumpulkan kamu dan orang yang

terdahulu (sebelum kamu).

39. Maka jika kamu mempunyai tipu
daya, maka lakukanlah tipu daya

itu terhadapKu.

40. Celakalah pada hari itu bagi orang
yang mendustakan (kebenaran).

41. Sesungguhnya orang yang

bertakwa berada di naungan yang

teduh (yang dipenuhi pelbagai
nikmat), dan yang berdekatan

dengan mata air (yang mengalir).

42. Serta menikmati buah-buahan
yang mereka sukai.

43. (Dikatakan kepada mereka):

«Makanlah dan minumlah dengan
lazatnya sebagai balasan daripada

apa yang kamu telah lakukany.

44. Sesungguhnya, demikianlah
Kami memberi balasan kepada

orang yang melakukan kebaikan.

45. Celakalah pada hari itu bagi orang
yang mendustakan (kebenaran).

46. (Katakanlah kepada orang

kafir): Makanlah dan bersenang-
senanglah kamu (di dunia) yang

47.

48.

49.

50.

sementara, sesungguhnya kamu
adalah orang yang berdosa.

Celakalah pada hari itu bagi orang
yang mendustakan (kebenaran).

Dan apabila dikatakan

kepada mereka (yang ingkar):
«Rukuklahy, mercka tidak mahu
rukuk.®

Celakalah pada hari itu bagi orang
yang mendustakan (kebenaran).

Maka ajaran yang manakah
sesudah al-Quran ini, yang
mereka mahu beriman?

1 Sebahagian ahli tafsir mengatakan, rukuk di sini ialah tunduk kepada perintah Allah

Subhanahu wa Ta’ala, dan sebahagian yang lainnya mengatakan ia adalah solat.





